
Алгъа «Коммунизмге 
жол», энди уа «Заман» газе-
тибизни  кесими таныгъанлы 
окъуйма. Ол бизни илмуда,  
литературада, искусство-
да, спортда миллетибизни, 
республикабызны атларын 
айтдыргъан жашларыбыз, 
къызларыбыз бла къуруда 
шагъырей этгенлей турады. 

Кимни да билмейме, мен 
а аланы юслеринден статья-
ланы, очерклени, зарисов-
каланы да окъусам, аллай 
адамларыбыз болгъаны бла 
бек ёхтемленеме. Тарых 
магъаналы материаллагъа 
да  эс бурмай къоймайма. 

Дагъыда биз, шахарда 
жашагъанла, узакъ тау  эл-

Эл мюлк министрни орунбасары 
Биттийланы Хаким бёлюмде  бо-
лум бла шагъырейлендиргенди. 
Ол келтирген тарихлеге кёре, 
быйыл КъМР-де 27 миллиард сом 
багъасына эл мюлк продукция 
чыгъарылгъанды. Тахта кёгет эм 
жемиш продукцияны юсюнден 
айтханда, ала бла республика ке-

Шахарчылагъа, эллилеге да 
бирча керекди газетибиз

«Заманны» - хар таулу юйюрге!«Заманны» - хар таулу юйюрге!  
Хурметли  окъуучула!

«Заман» тарыхыбызны ачыкъларгъа, культурабызны айнытыргъа, тилибизни, 
адет-тёрелерибизни сакъларгъа кюн сайын кюрешеди. Дагъыда жаш тёлюню ахшы 
юлгюледе юйретиуню, ол адепли, окъуулу, хунерли болуп ёсюуню баш борчуна 
санайды, дайым къайгъысын кёреди. 

Алайды да, жазылыгъыз, алыгъыз, окъугъуз ана тилибизде чыкъгъан газетни. Анда 
басмаланнган материалла бла сабийлеригизни, туудукъларыгъызны шагъырей 
этигиз. Ийнаныгъыз, ол хар таулу юйюрге жангыз да игилик келтирликди.

«Заман» газетни редколлегиясы.

Юбилей ингирни Россейни сый-
лы артисти, КъЧР-ни Башчысыны 
кенгешчиси Ёзденланы Альберт 
алгъыш сёзю бла ачып, жыр да 
айтханды. Андан сора да, анда кё-
пле сёлешгендиле, «Къарачайны» 
коллективин алгъышлагъандыла.  

Республиканы миллетлени иш-
лери, асламлы коммуникация 
эм басма  жаны бла министри 
Евгений Кратов газетни тары-
хыны эм бюгюнлюк жашаууну 
юсюнден айтханды, редакцияда 
ишлегенлени бир къауумун сыйлы 
грамотала бла саугъалагъанды.

Совет власть тохташхандан 
сора, 1924 жылда 19-чу октябрь-
ден тебиреп, «Таулу жашау» деген 

ЮБИЛЕЙ

Ана тилни сакълаууру, 
фахмуланы гюрбежиси

Бу кюнледе «Къарачай» 
газетни 90-жыллыгъы белги-
леннгенди. Анга «Заман» газет-
ден да  экеулен баргъан эдик. 
Материалны авторундан сора 
да, баш редакторну орунбаса-
ры Къонакъланы Хасан.

Юбилейге аталгъан байрам 
Черкесск шахарда «Алтын 
сарыуек» деген уллу солуу 
комплексде бардырылгъан-
ды. Ары, къырал къуллукъ-
чуладан  сора да, Къарачай-
Черкесни кёп сыйлы адамын, 
белгили артистлени, жур-
налистлени да чакъыргъан 
эдиле.    

ЖАМАУАТ ПАЛАТА 

Эл мюлкню тамблагъы кюню бийик билимли, 
уста специалистлени къолларындады

Къабарты-Малкъарда тахта кёгет эм жемиш продукцияны 
чыгъарыу жаны бла болумну эмда бу сфераны айнытыргъа 
не амалланы хайырланыргъа кереклисини юсюнден респу-
бликаны Жамауат палатасында кенгеш бардырылгъанды. 
Ары Эл мюлк министерствону, аграр университетни, къауум 
илму-излем институтланы эмда предприятияланы келечи-
лери да къатышхандыла.

син толусунлай жалчытады. Тийиш-
ли къырал программаны кезиуюнде  
республикада хар жыл сайын бир 
минг неда андан аслам гектар кёп-
жыллыкъ битимле орнатыллыкъды-
ла. Аны бла 2020 жылгъа быллай 
бахчаланы битеулю ёлчеми он минг 
гектаргъа жетерикди. «Ала уа, ал 
тергеулеге кёре, 2024 жылгъа эм 

азы бла 400 минг тонна продукция 
берликдиле», - дегенди министрни 
орунбасары.

Жемиш эм наныкъ продукцияны 
юсюнден айтханда, быйыл аладан 
эм аздан 130 минг тонна чыгъарыл-
лыкъды. Республиканы ичинде 90 
минг тонна къаллыкъды,  40 минг 
тонна уа башха регионлагъа жибе-
рилликди. Тахта кёгетлени ёсдюрюу 
жаны бла да болум игиди дерге бол-
лукъду. Аграрийле аладан 373 минг 
тонна жыяргъа таукелдиле. Мында 
да 120 минг тоннадан къалгъаны 
тыш рыноклада сатыллыкъды.

КъМР-ни Парламентини 
президиумуну кезиулю 
жыйылыуунда «КъМР-ни 
къырал саугъаларыны юс-
леринден» законну 11-чи 
эмда 16-чы статьяларына 
тюрлениуле сюзюлгендиле. 

Анда сёз «КъМР-ни сыйлы къут-
харыучусу» деген атны тохташды-
рыуну юсюнден барады. Законла 
чыгъарыу, къырал къурулуш эм 
жер-жерли самоуправление жаны 
бла комитетни башчысы Хазратали 
Бердов ангылатханыча,  тюрлениу-
ле къабыл кёрюлселе, закон къут-
харыучу усталыкъны даражасын 
кётюрюрге болушурукъду. 

Президиумну келечилери «2016 
жылда КъМР-ни   урунуу рыно-
гуну  энчиликлерине келишген 
коэффициентни  тохташдырыуну 
юсюнден» законну проектин да 
сюзгендиле. Келир жыл  1-чи 
январьдан башлап РФ-ни Налог 
кодексини 227.1-чи статьясына 
этилген тюрлениуле кючлерине 

КъМР-ни Башчысы

Къутхарыучуланы даражаларын кётюрюр муратда
киредиле. Анда сёз предприятия-
ла эмда энчи предпринимательле 
тыш къыраллыланы  ишге алгъан-
да, аланы патентлери бар эсе, 
тёлеулени юслеринден барады. 

Бюджет, налогла эм финансла 
жаны бла комитетни башчысы 
Михаил Афашаговну айтханы-
на кёре, республикада ишлерге 
сюйген тыш къыраллыланы саны 
ёсгенлей барады. 2010 жылда 782 
патент берилген эсе, 2014 жылда 
ноябрь айда болгъан кёрюмдюле-
ге тийишлиликде уа ала 4316-гъа 
жетгендиле. 

Законда уа тыш къыраллы фай-
дасындан тёленнген коэффици-
ент  тохташдырылады: адамлада  
ишлегеннге -  1,2, предприятияда 
бла энчи предпринимательде 
уруннганлагъа уа – 1,5. Алай бла 
тыш  къыраллыны файдаларындан 
республикалы бюджетге 48 милли-
он сом жыйыллыгъы белгиленеди. 

Депутатла дагъыда «2014 жылда 
эмда 2015-2016 план кезиуде КъМР-
ни бюджетини юсюнден»   респу-

бликалы законнга тюрлениулени 
да тинтгендиле. Ала федеральный 
бюджетден  къошакъ ахча берилге-
ни    эмда республика кеси боюнуна 
борчла алгъаны бла байламлыды-
ла. Документ депутатлагъа эмда 
битеу жууаплы ведомстволагъа  бе-
рилгенди. Аладан келген тюрлениу-
лени  бла эсгертиулени тинтгенден 
сора закон Парламентни келир пле-
нар жыйылыуунда сюзюллюкдю. 

  Президиумну келечилери феде-
ральный законлагъа кеслерини кёз 
къарамларын да билдиргендиле. 
Ол санда РФ-ни субъектлеринде 
законла чыгъарыучу эмда толту-
руучу власть органланы ишлерин 
къурауну битеулю принциплерини 
эмда РФ-ни гражданларыны айы-
рыулагъа эмда референдумлагъа 
къатышыргъа   къырал гарантияла 
бериу жаны бла законла сюзюл-
гендиле. 

Бу закон бла байламлы депу-
татланы оюмлары тюрлю-тюрлю 
болгъандыла. Аны сюзгенден 
сора ала документге тутхучлу-

ПАРЛАМЕНТ

лукъ этмезге келишгендиле. 
Парламентлени араларында 

байламлыкъланы чеклеринде 
депутатла РФ-ни субъектлеринде 
коллегаларыны законодательный  
башламчылыкъларына да къа-
рагъандыла.  Аланы арасында 
сабийлери болгъан юйюрлеге 
къырал тутхучлулукъ этиу, къырал 
эм муниципал кереклени толтур-
гъанда, жумушланы контракт бла 
тамамлау  эмда башха  вопросла  
бар эдиле.  

Депутатла КъМР-ни  Башчысы-
ны Администрациясыны къырал-
право управлениясыны кенгешчи-
си Нёгерланы Магомедни жашы 
Алимни, законла чыгъарыу ишде 
жетишимлерин белгилеп, аны 
КъМР-ни Парламентини Сыйлы 
грамотасы бла саугъаларгъа оноу 
этгендиле.

Жыйылыуда башха вопросла да 
сюзюлгендиле.

КъМР-ни Парламентини 
пресс-службасы.

ат  бла газет чыгъып башлайды. 
Ол агитатор, пропагандист бор-
чларын толтургъаны бла бирге 
ана тилден окъуу китапны орунун 
да тутханды. Биринчи адабият бет 
1927 жылда, Уллу Октябрь рево-
люцияны онжыллыгъына аталып 
чыкъгъанды. 1928 жылгъа  дери 
бу республикада китапла, газетле 
да араб харфла бла басмаланн-
гандыла. 1929 жылдан 1937 жыл-
гъа дери уа латин, андан сора уа 
кириллицагъа кёчгендиле.  

Кёчгюнчюлюкге дери газетни 

баш редакторлары терк-терк алы-
шындырылып тургъандыла. Ол 
къыралыбызда политика жашау 
тынчлыкълы болмагъаны  бла 
байламлы эди. Онтогъуз жылгъа 
онбир баш редактор алышыннган-
ды. Аланы санында къарачай ада-
биятда атлары айтылгъан Ёртен-
ланы Азрет, Къаракетланы Исса, 
Орусланы Махмет, Борлакъланы 
Тохтар, Байкъулланы Абул-Керим 
болгъандыла. 

Газетни жангы ёмюрю халкъ 
Орта Азиядан къайтхан 1957 жыл-

да  башланады. Ол кезиуледе 
анда Тохчукъланы Хусей (редак-
тор), Байрамкъулланы Алибек, 
Лайпанланы Сейит, Ортабайла-
ны Тохтар, Чотчаланы Магомет, 
Алийланы Солтан, Хубийла-
ны Осман, Къулбекланы Алий, 
Алийланы Ракай ишлегендиле. 
Аланы ызларындан а Баучуланы 
Аубекир (редактор), Эбзеланы 
Ханафий (аны орунбасары) эм 
башхала келгендиле.

рыны да  юслеринден бизге 
хапар билдиргенлей тура-
ды.  Газетибиз барыбызгъа 
да бирча бек керекди.

Алайды да, «Заман» за-
мандан артха къалмай 
атлайды. Анда ишлеген 
журналистле миллетибизге 
къуллукъ этедиле. Ана ти-
либизде жаланда бир газе-
тибиз чыгъады да, анга кёз-
къулакъ болуу, жазылыу, 
аны окъуу хар бирибизни 
да  хычыуун борчубузду.

ЗУМАКЪУЛЛАНЫ 
Борис,

КъМР-де Адамны 
эркинликлери жаны бла 

уполномоченный. 

лерибизге терк-терк барал-
майбыз. «Заман» а алада  
жашауну, болумну,  адамла-

Ахыры 2-чи бетдеди.

Къабарты-Малкъарны ара 
шахары  «Город России-наци-
ональный выбор-2014» деген 
къол кётюрюуге къатышады. 
Ол Интернетни юсю бла бар-
дырылады. Бусагъатда Наль-
чик 12-чи жердеди.

Проектни сайтында (http:// 
город-россии.рф) кюн сайын  
быйылны 30-чу декабринде 15 
сагъатха дери къол кётюрюр-
ге боллукъду. Аны ючюн кон-
курсха къатышхан шахарланы 
тизмесинде бирин сайлап, 
аны аллында «Голосовать» 
деген тюекчикни басаргъа 
керекди. Къол кётюрюр неда 
кесинги оюмунгу билдирир 
ючюн, регистрация керекмей-
ди. Бир ip-адресден суткагъа 
жаланда бир кере къол кётю-
рюрге боллукъду.

«Город России» деген Ин-
тернет проект маданият, та-
рых, архитектура  хазналаны 
сакъланырларына, алагъа эс 
бурурлуруна, миллет айны-
угъа себеплик этер мурат  бла 
къуралгъанды.

 Сайланнган шахаргъа уа 
айныугъа, алгъа атларгъа 
жангы онгла чыгъарыкъдыла. 
Аны, Россейни кесинде кибик, 
андан тышында да танырыкъ-
дыла.

Конкурс Туризм жаны бла 
федеральный агентствону бо-
лушлугъу бла бардырылады.

 
КъМР-ни Басма эм аслам-
лы коммуникацияла жаны 

бла къырал комитетини 
пресс-службасы.

Билеклик
этейик!

Интернет проект

Республикагъа он маши-
на келтирилгенди. Тюнене 
Абхазия майданда тизил-
ген жангы троллейбусланы 
кёрюрге келгенлени   ара-
сында КъМР-ни Башчысы 
Юрий Коков да бар эди. 

Аланы алларында сёлеше, 
Нальчик шахарны мэри Мухамед 
Кодзоков троллейбусланы паркы 
эски болгъанын, аланы алышын-
дырыргъа кереклиси эрттеден 
бери айтылгъанын билдиргенди.  
Энди ол муратха жетгенбиз, де-
генди ол. 

 Жангы троллейбусла Саратов 
областьны Энгельс шахарыны 

Нальчикни жолларында энди Нальчикни жолларында энди 
жангы троллейбусла жюрюрюкдюлежангы троллейбусла жюрюрюкдюле

«Тролза» заводундан келтирилген-
лери себепли аны производство 
жаны бла директору Олег Стрель-
ников  машиналаны сынау къалай 
ётгенин билир мурат бла  Нальчик-
ге келгенди. Аны айтханына кёре, 
аланы ишлегенде, адамланы из-
лемлерине,  алагъа тап болуруна 
энчи магъана берилгенди. Анда   
олтурургъа 22 жер барды. 

-Машинала шёндюгю информа-
ция система бла жалчытылынып-
дыла. Водительни ишин женгилле-
тир ючюн а, кюзгюле, ал терезеси 
да жылытынадыла. Ол а къышда 
бютюн  магъаналыды. Битеу трол-
лейбусларыбыз да сынауладан 
ётгендиле, - деп билдиргенди ол 
республиканы оноучусуна. Кон-
трактха кёре уа, эки жылны ичинде 

завод троллейбусланы халларына 
къарап, керек болса, алагъа ремонт 
этип турлукъду. 

Юрий Коков а шёндюгю из-
лемлеге келишген троллейбусла 
келтирилгенлери республиканы 
ара шахарында жашагъанлагъа 
артыкъда магъаналы болгъанын 
чертгенди. «Адамла ала терк-терк 
сыннганларына, аны хатасындан 
ишге заманында баралмагъанла-
рына тарыкъгъанлай тургъандыла. 
Энди уа ток ызда авария болса да,   
троллейбусну аккумуляторунда 
кючню хайырындан ол жолундан 
таярыкъ  тюйюлдю. Ол а аламат 
жангычылыкъды», - дегенди.

 Республиканы Башчысы жангы 
машиналаны юлешгенде, адам-
лагъа къалай тап боллугъун тин-

тирге кереклисин белгилегенди. 
«Шалушкагъа, шахаргъа жууукъ 
эллеге шёндю жиберсек, хайыры 
боллукъмуду неда бек алгъа   Наль-
чикдеги рейслени тапландырыргъа-
мы керекди»,-деп эсгертгенди ол 
шахарны мэрине. 

Аны бла бирге уа, Юрий Коков бел-
гилегенича, маршруткалада, такси 
службалада ишлегенлеге чырмар-
гъа да жарарыкъ тюйюлдю. «Алай 
ала да адамланы ырахатлыкъларын 
бла къоркъуусузлукъларын жал-
чытыргъа борчлу болгъанларын 
ангыларгъа керекдиле. Ким биледи, 
бу троллейбусланы кёрселе, кес-
лерини машиналарын тап халгъа 
келтирирге кёлленир эселе уа», - деп 
къошханды ол.

Юрий Александрович пассажир-
лени да жангы машиналагъа ие 
кёзден къараргъа, сакъ болургъа 
чакъыргъанды. «Ала шёндю къалай  
ариуладыла, тазаладыла.  Аны не 
къадар кёп заманнга сакъларгъа 
керекди», - деп белгилегенди. 

Троллейбусла бла шагъырейлениу 
аны бла бошалмагъанды. Юрий Ко-
ков  Нальчик шахарны 4-чю номерли 
школуну окъуучулары бла бирге, 
жолну бир кесегин барып, машина-
ланы техника онгларын да кёргенди.   

Троллейбусла бусагъатдагъы 
технологиялагъа кёре ишленнген-
лерин белгилерчады. Аланы акку-
муляторлары нанотехнологиялагъа 
кёре жарашдырылгъандыла. Ала  
автоном халда 50 километр жолну 
барадыла. Ток ызда авария болса 
окъуна, машина, жолундан таймай, 
рейсни ахырына дери ётерикди. 

Троллейбусланы паркын жангыр-
тыуну юсюнден буйрукъну респу-
бликаны Башчысы быйыл августда 
берген эди. Машиналаны  сатып 
алыргъа республикалы бюджетден 
106 миллион сом бёлюннгенди.  

ТИКАЛАНЫ Фатима. 

Тюбешиу

Предпринимательлени жар-
сыулары, соруулары, бёлюмню 
айнытыу бла байламлы тюр-
лю-тюрлю оюмлары – аланы 
юслеринден тюбешиуде тын-
гылы ушакъ бардырылгъанды. 
Пшикан Таов аланы уполномо-
ченныйни борчлары бла шагъ-
ырейлендиргенди, къалайда не 
тюрлю себеплик этерге боллугъ-
ун да билдиргенди.

Бу районда бизнес бла кю-

Административ тыйгъычланы кетерирча
Чегем районну администрация-

сында КъМР-де предприниматель-
лени эркинликлерин къоруулау 
жаны бла уполномоченный Пши-
кан Таов районну бизнесменлери 
бла тюбешгенди. «Жыйылыугъа 
администрацияны башчысы Кан-
шоуби Ахохов да къатышхан эди», 
- деп билдиргендиле муниципали-
тетни пресс-службасындан.

решгенлени проблемалары бирси 
жерледен артыкъ башхады деп 
айтханны магъанасы жокъду. 
Административ тыйгъычла, бюро-
кратия. Энчи иш бла кюрешгенле 
ала бла терк-терк тюбешгенлей 
турадыла. Аны юсюнден кенгешге 

къатышханла ачыкъ айтхандыла. 
Таов, кеси жанындан, бу пробле-
маланы хар жаны бла да сюзюп, 
аланы юслеринден республиканы 
Башчысына да билдирирге сёз 
бергенди.

Бизни коррю

Андан бери бу издание, халкъ-
ны аллында кесини оюмун, сези-
мин, энчи сёзюн айта, республи-
каны жашауун ачыкълай  келеди. 
Анда тюрлю-тюрлю миллетлени 
келечилери жашайдыла. «Къа-
рачай» газет аланы араларында 
шуёхлукъ жюрютюу эм бир бирге 
тёзюмлюк жаны бла кёп  матери-
ал басмалайды. 

Журналистле, эллеге, шахар-
лагъа жюрюп, мангылай терлери 
къурумай, къадалып уруннган 
малчыланы, жерчилени, къуру-
лушчуланы, сабийлеге билим бер-
ген, аланы тюз жолгъа салгъан 
устазланы, саусузланы бакъгъан, 
аланы саулукъларына себеплик 
этген врачланы, къысха айтхан-
да, юлгюге тийишли адамланы 
юслеринден дайым жазгъанлай, 
аланы атларын халкъгъа ачыкъ 
этгенлей турадыла.

Башха жерледеча, мында да 
культурагъа, адет-тёрени сакъ-

Ана тилни сакълаууру, фахмуланы гюрбежиси

Айнытыу программаланы че-
клеринде тахта кёгетле ёсдю-
рюлген жерлени ёлчеми 2020 
жылгъа энтта да 10 минг гек-
таргъа кёбейирикди. Ол а ишни 
тийишлисича къурагъанда, эм 
азы бла 270 минг тонна продук-
ция алыргъа онг берликди.

Биттийланы Хаким теплицала-
ны, тахта кёгет эм жемиш про-
дукцияны бузулмай сакъларча 
онг берген объектлени къурауну 

Эл мюлкню тамблагъы кюню бийик билимли, 
уста специалистлени къолларындады

Ахыры. Аллы 1-чи бетдеди. лаугъа, тарыхгъа да уллу эс буру-
лады. Аланы юслеринден алимле 
кеслери оюм этгенча жазадыла. 
Газетчиле да аладан артха къал-
майдыла. Архивледе да болады-
ла, элледе абадан адамлагъа да 
жолугъадыла, сейир материалла 
мажарып, басмалайдыла. 

Бюгюнлюкде да мында белги-
ли журналистле, жазыучула да 
ишлейдиле. Ким  эшитмегенди 
«Къарачайым, Малкъарым» 
деген миллет байракъ этип тур-
гъан жырны. Аны автору Соза-
рукъланы Норий, КъЧР-ни халкъ 
поэтлери Лепшокъланы Хусейин, 
Къобанланы Махмут, Аппаланы 
Билял, Мамучуланы Дина, КъЧР-
ни сыйлы журналистлери Ху-
бийланы Абу-Хасан, Ёзденланы 
Якъуб, Жазаланы Лидия, фило-
логия илмуланы кандидатлары  
Семенланы Аминат бла Жанкёз-
ланы Марина эм башхала. 

Ала республиканы бурун за-
манындан башлап бюгюнлюкде 

жашаууна дери халкъгъа билдир-
генлей турадыла. Алагъа уа хар 
заманда Тешелеуланы Зульфия, 
Семенланы Зарема, Батчаланы 
Лидия, Байчорланы Алина, Эб-
зеланы Мадина, Лепшокъланы 
Зухура, Айбазланы Эльмира, 
Биджиланы Асият болушлукъ эм 
билеклик этедиле.

Газетни баш редактору уа КъЧР-
ни сыйлы журналисти Какушланы 
Хусейди. Жазыу ишде фахмулу, 
къуллукъда къурау хунери бол-
гъан оноучу. Бюгюнлюкде из-
данияны тиражы алты мингден 
атлагъанды.  

Белгилерчады, юбилей ингир-
ни сценарийи тап къуралгъанын.   
Алгъышла бла концерт програм-
мала  бир бирни алышындыра 
ётгенди ол. Мында чыкъгъан 
«День республики», «Черкес 
Хэку» «Абазашта» «Ногай ау-
азы» республикалы газетлени 
атларындан «Черкес хэкуну» баш 
редактору Уфжук Тхагапсов сёле-

шип, къалам къарындашларын  
юбилейлери бла алгъышлагъ-
анды.

Къонакъланы Хасан   «За-
манны»  атындан  газетде ишле-
генлеге чыгъармачылыкъ ишде 
ахшы жетишимле болдурургъа,  
саулукъ, узакъ ёмюр тежегенди.  
Дагъыда ол быйыл эки миллет 
издание къаты байламлыкъ жю-
рютгенли 25 жыл толгъанын, ол 
кезиуню ичинде тохтамагъанлай 
юч айгъа бир кере бирикген 
номерлери чыгъып тургъанын 
эм быллай  байрамланы хайы-
рындан эки къарындаш респу-
бликаны араларында культура 
байламлыкъла мындан арысын-
да да кючлене барлыкъларын 
чертгенди.

Биз да, ол алгъышлагъа амин 
эте, кеси жаныбыздан «Къара-
чай» газетге тауларыбыз сюелген 
къадар жашасын, дейбиз!

ОСМАНЛАНЫ Хыйса.

Ахыры. Аллы 1-чи бетдеди.

Ата журтну Жигитини кюню 
Россейде кенг халда белгиленнген-
ди. Бизни республикада да, анга 
аталып, тюбешиуле, къууанчлы 
жыйылыула, ингирле да  барды-
рылгъандыла. Аладан бири «Къаб-
малкъкитап» ООО-да ётгенди. Аны 
Нальчик шахар округну Тиширыу-
ларыны совети бла бу чекленнген 
жууаплылыгъы болгъан общество 
къурагъандыла. 

Ала тюбешиуге Социалист Уру-
нууну Жигитлери  Моллаланы 
Шарафутдинни бла Анатолий 
Ахоховну, Урунуу махтаулукъну 
орденини толу кавалерлери  Газа-
ланы Исмайылны бла  Хакулина 
Амшокованы,  «Урунууда жигерли-
ги ючюн» майдал эмда КъМР-ни 
Сыйлы грамотасы бла саугъа-
ланнган,  Къабарты-Малкъарда 
«Трудовая доблесть России» ре-
гион бёлюмню  председателини 
орунбасары  Леонид Бондарь,  
Урунууну Къызыл Байрагъы орден 
бла, «Сыйлылыкъны Белгиси» ор-
ден бла да юч кере саугъаланнган, 
Элбрус районну сыйлы гражда-
нини да болгъан Борис Блаев да 
чакъырылгъан эдиле.   

Жарсыугъа, тюбешиуге  Молла-
ланы Шарафутдин бла  Хакулина 
Амшокова  келалмай къалгъанды-
ла. Башхаланы уа алгъышларгъа 
КъМКъУ-ну  эмда  Къабарты-Мал-
къар аграрный  университетни, ме-
дицина колледжни  студентлери, 
Нальчикде 5-чи номерли сабий 
садха жюрюген жашчыкъла бла 
къызчыкъла да келген эдиле.

Тюбешиуню башлай, Тиширы-

Жигитле - бизни арабыздаЖигитле - бизни арабызда

юсюнден да айтханды. «Агро-
Ком» компанияны 5,3 миллиард 
сом багъасына 100 гектар жерни 
аллыкъ теплицаланы къурау 
жаны бла проекти, «Прохладна» 
акционер обществону 2016 жыл-
да хайырланып башланырыкъ 
шёндюгюлю комплекси, «КъМР-
ни Хладокомбинаты» деген 
ООО-ну 23 минг тонна жемиш 
продукцияны тап халда сакъ-
лагъан объекти – ала барысы 
да бу сферада уллу инвестиция 
проектле жетишимли бардырыл-
гъанларын кёргюзтедиле.

Министрни орунбасары докла-
дында консерва чыгъарыучу бё-
люмню энчи белгилегенди. Къа-
барты-Малкъарда бюгюнлюкде 
быллай 28 предприятие барды. 
Аладан жаланда ючюсюнде хай-
ырланылады шёндюгюлю обору-
дование. Республикада чыгъарыл-
гъан битеу консерва продукцияны 
80 процентин жаланда бу юч пред-
приятие бергени да аны себепли 
болур, баям. 

Къалай-алай болсада, быйыл 
заводланы барысы да тахта кёгет-
леден 191 миллион условный банка 
консервала жарашдыргъандыла. 
Аны асламы - 180 миллион банка-
башха регионлада сатыллыкъды. 
Продукцияны иги кесегин ол юч 
завод бергени да бёлюмде жангыр-
тыу мадарланы узакъ болжалгъа 
салыргъа жарамазлыгъын шарт 
кёргюзтеди. Аны бла бирге жангы 
предприятияланы къураугъа да 
эс бурургъа керекди. Биттийланы 

Хаким бу жаны бла инвестиция 
проектле болгъанларын билдир-
генди эмда аланы хайыры бла 2020 
жылгъа тахта кёгет консерваладан 
500 миллион условный банка чыгъ-
арыргъа онг боллугъун чертгенди.

Кенгешде чагъыр продукцияны 
чыгъарыу жаны бла болум да 
сюзюлгенди. Эл мюлк министрни 
орунбасары бу бёлюмден респу-
бликаны бюджетине къаллай бир 
ахча тюшгенин, быллай предпри-
ятиялагъа лицензияланы бериу не 
халда болгъанын туура этгенди. 
Ол оюм этгеннге кёре, агропро-
мышленный комплексни айны-
тыуда жюзюмчюлюкге да аслам 
магъана берилирге керекди. Аны 
файдалыгъы игиди, алай лицен-
зияланы алыу бла проблемала 
болгъаныны хатасындан къауум 
предприятияла бюгюнлюкде да 
бардыралмайдыла ишлерин. Бу 
жаны бла оюмларын жыйылыугъа 
къатышханла да билдиргендиле. 
«ЗЭТ» компанияны келечиси: 
«Продукция кёпдю, алай аны 

къалай, къайда сатайыкъ? Олду 
бизни ишге чырмау этген!» - деп, 
власть органланы анга эс бурургъа 
чакъыргъанды.

Кенгешде кётюрюлген вопросла-
ны юслеринден оюмларын Шимал 
Кавказны тау эм тау этегинде терек 
бахчачылыкъны илму-излем инсти-
тутуну директору Владимир Бербе-
ков, республиканы жемишчиликде 
уруннганларыны ассоциациясыны 
башчысы Замир Балкизов да бил-
диргендиле. Биринчи айтханнга 
кёре, терек бахчаланы, бегирекда 
терк айныгъанланы къурау жаны 
бла республикада болгъан онгла 
толу хайырланылмайдыла. Жети-
шимле бардыла, игидиле, алай 
башха регионладан артха къал-
мазча, бу ишни терклендирирге 
кереклиси баямды. 

-Бусагъатда орнатылгъан те-

рек жаланда эки жылдан берип 
башлайды тирликни. Ол заманны 
бирсиле да бошуна турмазла, 
рынокда конкуренция да бютюнда 
уллу болур, - дегенди ол. 

Экономиканы къайсы сфе-
расында да уста специалистле 
болмай, иш алгъа барлыкъ тюй-
юлдю. Эл мюлкню алып айтханда, 
бегирекда терк айныгъан терек 
бахчачылыкъны, бу жаны бла 
республикагъа ёхтемленирча 
сылтау барды. «Башха регионла-
да быллай бахчаланы къурайма 
дегенледен бизни специалист-
лерибизге иги сурам болгъанын 
кёребиз», - дегенди Замир Бал-

кизов. Ала кёп тюрлю вопросла 
бла консультацияла этедиле, 
проектлени жарашдырыугъа да 
къатышадыла.

Тынгылы специалистлени ха-
зырлауну эмда аны бла байламлы 
не мадарла этиле баргъаныны 
юсюнден КъМР-ни Аграр универ-
ситетини агробизнес эм жерчилик 
факультетини деканы Анзор Езаов 
да сёлешгенди. Бюгюнлюкде 
экономикада алчыланы санында 
болур ючюн, шёндюгю амалланы, 
технологияланы хайырланыргъа, 
билимли, тири болургъа керекди 
деген сёзле бла ачыкъларгъа 
боллукъду аны докладыны баш 
магъанасын. 

Эл мюлк Къабарты-Малкъарны 
экономикасында белгили жерни 
алгъаны кенгешде бир ненча 
кере чертилген эди. Арт айлада 

къыралда, дунияда бола баргъан 
тюрлениуле да бу бёлюмге бю-
тюнда сакъ кёзден къараргъа, 
айтылгъан, этилген оноулагъа 
уллу кёллю болмазгъа чакъыра-
ды. Кенгешге къатышханланы 
асламысы къалайда къаллай кем-
чиликле болгъанын бютюнда иги 
билгенлери себепли ишде тюбей 
тургъан тыйгъычланы, чурумла-
ны къалай хорларгъа боллугъуну 
юсюнден оюмларын, умутларын 
кесгин, ачыкъ айтхандыла.

УЛБАШЛАНЫ Мурат.
Суратланы ХОЛАЛАНЫ 

Марзият алгъанды.

Председатель
Председательни орунбасары
Председательни орунбасары
Жол мюлкню министри
Саулукъ сакълауну министри
Культураны министри
Билим бериу, илму эмда жаш тёлюню ишлери жаны бла 

министр
Басманы эмда асламлы коммуникацияланы министри
Граждан общество бла байламлыкъла эмда миллетлени 

ишлери жаны бла министр
Жер эмда ырысхы бла байламлы халла жаны бла министр

Документле
Прохладный шахар округну жер-жерли администрациясыны башчысын сайлар 

эмда къуллугъуна салыр мурат бла  конкурс бардырыу жаны бла конкурс комис-
сияны къурауну юсюнден

Къабарты-Малкъар Республиканы Башчысыны

Б У Й Р У ГЪ У
 Прохладный шахар округну жер-жерли администрация-

сыны башчысын сайлар эмда къуллугъуна салыр мурат бла 
конкурс бардырыу жаны бла конкурс комиссияны къауумун 
бу адамладан къураргъа:

Алакаев А.М.- Къабарты-Малкъар Республиканы Баш-
чысыны Администрациясыны Таматасыны орунбасары

Кривко М.Н.-Къабарты-Малкъар Республиканы Парла-
ментини Законлукъ эмда право низам жаны бла комитетини 
председателини орунбасары (ыразылыгъына кёре)

Сарбашланы С.М.- Къабарты-Малкъар Республиканы 
Башчысыны Администрациясыны Башчысыны орунбасары 

- Къабарты-Малкъар Республиканы Башчысыны Админи-
страциясыны жер-жерли самоуправленияны вопрослары 
жаны бла управлениясыны начальниги

Тараев И.В. - Къабарты-Малкъар Республиканы Парла-
ментини депутаты, «Российские железные дороги» ачыкъ 
акционер обществону филиалыны - Север Кавказны темир 
жолларыны Минеральные Водыде бёлюмюню Прохлад-
ныйде электричество бла жалчытыу жаны бла таматасы 
(ыразылыгъына кёре).

2.Бу буйрукъ анга къол салыннган кюнден башлап кю-
чюне киреди.

Къабарты-Малкъар Республиканы  Башчысы                                                                                Ю.КОКОВ
Нальчик шахар, 2014 жылда 10-чу декабрьде, №136-РГ

 Элбрус муниципал районну жер-жерли администрация-
сыны башчысын сайлар эмда къуллугъуна салыр мурат бла  
конкурс бардырыу жаны бла конкурс комиссияны къауумун 
бу адамладан къураргъа:

Алакаев А.М.- Къабарты-Малкъар Республиканы Баш-
чысыны Администрациясыны Таматасыны орунбасары

Кансаева Е.И.-Къабарты-Малкъар Республиканы Парла-
ментини Регламент, депутат этика эмда Парламентни ишин 
къурау жаны бла комитетини председателини орунбасары 
(ыразылыгъына кёре)

Къабарты-Малкъар Республиканы Жаш тёлю правительствосун къурау жаны бла  
конкурс комиссияны къауумун къабыл кёрюуню юсюнден

Къабарты-Малкъар Республиканы Башчысыны

Б У Й Р У ГЪ У
1.Къабарты-Малкъар Республиканы Жаш тёлю прави-

тельствосун къурау жаны бла  конкурс комиссияны кёргюз-
тюлген къауумун къабыл этерге.

2. «Къабарты-Малкъар Республиканы Жаш тёлю пра-
вительствосун къурау жаны бла  конкурс комиссияны 
къауумун къабыл кёрюуню юсюнден» Къабарты-Малкъар 

Республиканы Башчысыны 2014 жылда 5-чи июньда чыгъ-
арылгъан 53-РГ номерли буйругъу кючюн тас этгеннге 
санаргъа.

3.Бу буйрукъ анга къол салыннган кюнден башлап 
кючюне киреди.

Къабарты-Малкъар Республиканы Башчысы                                                                                   Ю.КОКОВ
Нальчик шахар, 2014 жылда 10-чу декабрьде, №137-РГ

Къабарты-Малкъар Республиканы Башчысыны  2014 жылда 10-чу декабрьде
чыгъарылгъан 137-РГ номерли буйругъу бла къабыл кёрюлгенди     

Къабарты-Малкъар Республиканы Жаш тёлю правительствосун
къурау жаны бла  конкурс комиссияны 

КЪ А У У М У
Битоков В.М.- Къабарты-Малкъар Республиканы Башчы-

сыны Администрациясыны Таматасы (конкурс комиссияны 
председатели)

Емузова Н.Г.-Къабарты-Малкъар Республиканы Пра-
вительствосуну Председателини орунбасары-Къабарты-
Малкъар Республиканы билим бериу, илму эмда жаш 
тёлюню ишлери жаны бла министри (конкурс комиссияны 
председателини орунбасары)

Алакаев А.М.- Къабарты-Малкъар Республиканы Баш-
чысыны Администрациясыны Таматасыны орунбасары

Амшокова Ф.К. –Къабарты-Малкъар Республиканы Про-
фсоюзларыны бирикген организациясыны председатели 
(ыразылыгъына кёре)

Бабаланы А.Ш.- Къабарты-Малкъар Республиканы 
Башчысыны Администрациясыны къырал служба, кадрла 
эмда коррупциягъа къажау кюреш жаны бла управлени-
ясыны таматасы

Геккиланы С.З.- Къабарты-Малкъар Республиканы 
билим бериу, илму эмда жаш тёлюню ишлери жаны бла 
министрини орунбасары (конкурс комиссияны секретары)

Говоров С.А.-Прохладна муниципал районну жер-жерли 
администрациясыны башчысы (ыразылыгъына кёре)

Гудов А.Ф.- Къабарты-Малкъар Республиканы Прави-
тельствосуну Аппаратыны башчысы

Карамурзов Б.С.-бийик профессионал билим берген 
«Х.М.Бербеков атлы Къабарты-Малкъар къырал уни-
верситет» федеральный къырал бюджет билим бериу 
учрежденияны ректоруну къуллугъун толтургъан (ыразы-
лыгъына кёре)

Макоев А.В. –Къабарты-Малкъар Республиканы Башчы-
сыны Администрациясыны къырал-право управлениясыны 
начальниги

Муртазланы Б.С.-Черек муниципал районну жер-жерли 
администрациясыны башчысы (ыразылыгъына кёре)

Рахайланы Б.М.-Къабарты-Малкъар Республиканы 
экономиканы айнытыу министри

Федченко Л.М.-Къабарты-Малкъар Республиканы 
Жамауат палатасыны председателини орунбасары (ыра-
зылыгъына кёре)

Эфендиланы Ф.С.- бийик профессионал билим берген 
«Искусстволаны Север-Кавказ къырал институту» фе-
деральный къырал бюджет билим бериу учрежденияны 
проректору (ыразылыгъына кёре)

Къабарты-Малкъар Республиканы Жаш тёлю правительствосуну структурасын 
къабыл кёрюуню юсюнден

Къабарты-Малкъар Республиканы Башчысыны

Б У Й Р У ГЪ У
1.Къабарты-Малкъар Республиканы Жаш тёлю прави-

тельствосуну кёргюзтюлген структурасын къабыл этерге.
2. «Къабарты-Малкъар Республиканы Жаш тёлю 

правительствосуну структурасыны юсюнден» Къабарты-

Малкъар Республиканы Башчысыны 2014 жылда 29-чу 
майда чыгъарылгъан 46-РГ номерли буйругъу кючюн тас 
этгеннге санаргъа.

Къабарты-Малкъар Республиканы Башчысы                                                                                   Ю.КОКОВ
Нальчик шахар, 2014 жылда 10-чу декабрьде, №138-РГ 

  Къабарты-Малкъар Республиканы Башчысыны  2014 жылда 10-чу декабрьде
чыгъарылгъан 138-РГ номерли буйругъу бла къабыл кёрюлгенди

Къабарты-Малкъар Республиканы Жаш тёлю правительствосуну
С Т Р У К Т У Р А С Ы

Курортла эмда туризм жаны бла министр
Табийгъат ресурсланы эмда экологияны министри
Промышленностьну эмда сатыу-алыуну министри
Эл мюлкню министри
Спортну министри
Къурулуш эмда жашау журт-коммунальный мюлкню 

министри
Транспортну эмда связьны министри
Урунууну, иш  бла жалчытыуну эмда социальный къору-

улауну министри
Финансла министр
Экономиканы айнытыуну министри

Элбрус муниципал районну  жер-жерли администрациясыны башчысын сайлар 
эмда къуллугъуна салыр мурат бла  конкурс бардырыу жаны бла конкурс комис-

сияны къурауну юсюнден

Къабарты-Малкъар Республиканы Башчысыны

Б У Й Р У ГЪ У
Маккаланы М.Х.- Къабарты-Малкъар Республиканы 

Парламентини Спорт эм туризм жаны бла комитетини 
председателини орунбасары (ыразылыгъына кёре)

Сарбашланы С.М.- Къабарты-Малкъар Республиканы 
Башчысыны Администрациясыны Башчысыны орунбасары 
- Къабарты-Малкъар Республиканы Башчысыны Админи-
страциясыны жер-жерли самоуправленияны вопрослары 
жаны бла управлениясыны начальниги

2.Бу буйрукъ анга къол салыннган кюнден башлап кю-
чюне киреди.

Къабарты-Малкъар Республиканы Башчысы                                                                                    Ю.КОКОВ
Нальчик шахар, 2014 жылда 10-чу декабрьде, №139-РГ

уланы Нальчик шахар советини 
председатели Лидия Дигешева бу 
байрамны  къураргъа себеплик 
этгенлеге жюрек ыразылыгъын 
билдиргенди, жамауат организаци-
яны президиумуну членлери Роза 
Гетежеваны бла «Синема» ООО-ну 
директору Л.Бабугоевагъа артыкъ-
да уллу ыспас этгенди. Ол, бу дата 
2007 жылдан бери белгиленнгенин 
айтып, жаш тёлю аскерде жигитлик 
этгенлени, урунууда да жигерлени 
танырча, билирча  этерге керек бол-
гъанын, тюбешиу да ол мурат бла 
къуралгъанын айырып айтханды. 

Роза Гетежева, КъМР-ни куль-
турасыны сыйлы къуллукъчусу, 
Россейни Жазыучуларыны союзуну 

члени Моттайланы Светлана, Наль-
чик  шахар администрацияны бё-
люмюню таматасыны орунбасары 
Энейланы Лиза да республиканы 
айныууна къыйын салгъанлагъа, 
бюгюн да жаш тёлюню юйретиуге 
юлюшлерин къошуп тургъанлагъа 
саулукъ, узакъ ёмюр тежегендиле.

Сабий саддан жашчыкъла бла 
къызчыкъла уа  алагъа назмула, 
жырла айтхандыла, тепсеулери бла 
да къууандыргъандыла. Республи-
каны сыйлы адамларына Искус-
стволаны Север-Кавказ  институту-
ну  колледжини кафедрасыны тама-
тасы, КъМР-ни сыйлы артисткасы 
Ирина Даурова, аны студентлери,  
Нальчикде 21-чи номерли орта 

школну устазы Алла Абазова, 5-чи 
сабий садны директору Лидия Ази-
кова да жыр эм башха  саугъала 
этгендиле.Анатолий Ахохов  алагъа 
эмда  байрамны къурагъанлагъа  
жюрек ыразылыгъын билдиргенди. 

Ол кюн  тюбешиуге келгенлеге 
жазыулары бла суратла юлешинн-
ген эдиле. Алагъа кёре  Жангы 
жылгъа аталгъан  балны патчах 
къызы да сайланнганды. Ол Къа-
барты-Малкъар аграрный универ-
ситетни ючюнчю курсуну студенти  
болгъанды. Аны башына  коронаны 
да Анатолий Ахохов кийдиргенди. 
Андан сора уа  тюбешиуге къатыш-
ханла бирге суратха тюшгендиле.

ХОЛАЛАНЫ Марзият.

ХУРМЕТЛЕУ

Май районну администрациясында бардырыл-
гъан кенгешде  предпринимательлени быйылгъы 
ишлерини эсеплери чыгъарылгъанды. Район ад-
министрацияны экономика бёлюмюню башчысы 
Наталья Канаева билдиргеннге кёре, бюгюнлюкде 
муниципалитетде 264  гитче эм орта предприяти-
яла ишлейдиле. Энчи бизнес бла кюрешгенлени 
саны 727 адам болады. Эл мюлк товарла чыгъа-
рыучуладан да 128 адам барды. 

Саулай алып айтханда, районну экономикасын-
да уруннганланы кёп къалмай 60 проценти бизнес 
бла кюрешедиле. Былтыр бла тенглешдиргенде, 
предпринимательлени саны оноуланнга кёбей-
генди.

Ким къайсы сферада уруннганына къарагъан-
да, быллай шартланы кёрюрге боллукъду: бизнес-
менлени экиден бири сатыу-алыуда ишлейдиле, 
жыйырма проценти эл мюлкде, сегиз проценти 
промышленностьда эм транспортда алтыдан 
асламыракъ проценти къармашадыла. Къал-
гъанлары аш-азыкъ жарашдырыуда эмда башха 
жумушланы жалчытыуда бардырадыла ишлерин.

Розница сатыу-алыу арт жыллада ёсгенлей ба-
рады. Сёз ючюн, былтыр бла тенглешдиргенде, 
быйыл ол онбир процентге кёбейгенди. Адамланы 
жумушларын (хакъ тёленип) жалчытыу да бир 
кесекге  (1,3%) асламыракъ болгъанды. Предпри-
нимательле бу кезиуде 950 миллиондан аслам сом 
багъасына инвестицияла этгендиле.

Жер-жерли бюджетге тюшген налогла да кё-
бейе барадыла. Сёз ючюн, былтыр гитче бизнес 
бла кюрешгенледен 35 миллион сом келген эсе, 
быйыл онбир айны ичине ол 43 миллиондан ат-
лагъанды.

Жыйылыуда «2014 жылны эм иги предприни-

Предпринимательлени саны танг ёсгенди
Экономика

матели» деген конкурсну эсеплери да чыгъарыл-
гъанды. Жумушланы жалчытыу сферада биринчи 
жерге «Сервис плюс» предприятияны тийишли 
кёргендиле. Эл мюлк продукцияны жарашдыры-
уда чекленнген жууаплылыгъы болгъан «Майское 
ХПП» общество алчы болгъанды. 

Сатыу-алыу эмда аш-азыкъ жарашдырыу номи-
нацияда энчи предприниматель Валентина Мазу-
ренко хорлагъанды. Промышленность бёлюмде 
уа районда темир-бетон продукцияны чыгъарыучу 
завод махтаугъа тийишлиди. Район администра-
цияны башчысы Александр Кислицин аланы 
барысына да дипломла бла саугъала бергенди.

Бизни корр.

З А   М  А  Н
ФахмулулаКЪАЙГЪЫРЫУ

Къарындашла бла эгечле

БЮГЮННГЮ  ЖАШ ТЁЛЮ

 Тёбен Чегемде Уллайгъанланы 
эмда Сакъатланы халкъла аралы 
кюнлерин да Маданият юйде элни 
жамауатын чакъырып белгиле-
гендиле. Аланы столла да къурап 
сыйлагъандыла.  

Аланы алларында сёлеше, элни 
администрациясыны башчысы 
Къонакъланы Илияс абадан тё-
люню келечилерине саулукълу 
болурларын, къыйынлыкъ кёрмей 
кёп жыл жашарларын тежеген-
ди. «Биз сизни унутуп къоярыкъ 
тюйюлбюз, къолдан келген бо-
лушлукъну этерикбиз»,-дегенди. 
Жыйылгъанла анга, къарс уруп, 
ыразылыкъларын билдиргендиле.

Тюбешиуге «Единая Россия» 
партияны Чегем районда бёлю-
мюню таматасы да келген эди. 
Ол администрацияны буйругъун 
толтура, бир-бирлеге грамотала 
бергенди. 

Социальный араны директору 
Геляланы Альберт а аланы хар 

- Лейля, сен, кёплеча, врач 
болургъа гитчелигингденми сюе 
эдинг огъесе бу сайлауну артда, 
абадан заманынгда, ойлапмы 
этгенсе?

- Гитче заманымдан да врач 
болургъа сюе эдим десем, баям, 
ётюрюк айтырыкъма. Медицина 
бла кюреширге излегеними бир 
15-16 жылымда ангылагъанма. 
Адамлагъа болушургъа, алагъа 
игилик келтирирге итине эдим. 

Керексиз усталыкъла жокъдула. 
Сёз ючюн, алгъа мени тепсеуге 
сейирим бар эди, фортепияно-
да ойнаргъа юйреннгенме. Ала 
адамны эстетика жаны бла кёлюн 
кётюредиле, маданиятын байыкъ-
ландырадыла. Устазла, юристле, 
инженерле – ала хар бири да жа-
мауатха кесича хайыр келтиредиле. 

Алай врачланы энчи борчлары 
барды. Хар инсанны да эм уллу 
байлыгъы – аны саулугъуду. Алай 
аны кёпле тергемейдиле, сакъла-
майдыла. Анга уллу кёллюлюк этиу 
а бютюнда бизни халкъыбызны 
энчи шартыды десек, жангыл-
мазбыз. Бу затланы эсге ала, 
докторла адамлагъа саулукъну 
саугъалайдыла дерге боллукъду. 
Мени сайлаууму сылтауу да олду.

- Санга ишингде эм магъаналы 
неди?

- Кёзле кёбюсюнде жыл санлары 
жетгенледе ауруйдула неда чып 
тюшгени бла байламлы. Генетика 
бла келгенлени адам кеси тыял-
лыкъ тюйюлдю. Алай башхаларын, 
заманында багъып, тамырлары 
бла кетерирге онг барды. Ол се-
бепден арсарлы болгъан, врачха 
барыуну болжалгъа салмазгъа, 
ол айтханны барын да этерге эрин-
мезге керекди.

Мен адамлагъа кёз жарыкъла-
рын къайтарала эсем, ол манга 
уллу къууанчды. Бизге абаданла, 
жашла, аскерчиле, пенсиячыла ке-
ледиле. Аланы хар бири бла да тил 
табаргъа,  шуёх болургъа керекди. 
Пациент бла аранг иги болмаса, 
дарманынг анга не хазна болушур. 

- Алай, Лейля, жарсыугъа, 
больницаладан чыкъгъанланы 
асламысы врачланы сууукълукъ-
ларына тарыгъадыла... 

- Бизни илму башчыбыз былай 
юйретеди: «Пациентлеригизни 
къыйынлыкъларын жюрегигизге 
асыры жууукъ алмагъыз. Аллай 
врач бек алгъа кеси тауусулады. 
Шуёхлукъну, уллу кёллюлюкню да 
кеслерини чеклери барды». 

Хар зат да адам жашауунда 
не излегенине кёреди. Ол меди-
цинагъа ахча этер ючюн келген 
эсе да, аны билими бийик эсе, 
ол саусузлагъа болушаллыкъды. 

Табаргъа керекмиди?
Юйюрде биринчи сабий туугъ-

аны ата-анагъа, жууукъ-ахлугъа 
да уллу къууанчды. Алай ызы бла 
экинчи баланы табаргъа кере-
клилигини юсюнден кёп юйюр  
сагъыш этеди, экисин ёсдюрюр-
ге, аягъы юслерине салыргъа 
къарыуубуздан келирми, дегенча 
соруу акъылларын бийлеп. Ол ат-
ламны этерге базыннган ата-ана  
уа жашауларында жангы пробле-
магъа тюбейдиле – сабийлерини 
араларында эришликге.

Бу болум абаданладан сакъ-
лыкъны излейди. Сёз ючюн,  
гитче къарындашым туугъандан 
сора ол кезиуде кесими бу юй-
юрню къызчыгъы болмагъан 
суннган эдим. Аны баш сылтауу 
уа  манга отоууму жыяргъа, анама 
болушургъа керек эди, жашчыкъ-
гъа уа  аллай борч салынмагъаны 
ачыу тийгенди. Бюгюнлюкде уа 
тёрт  жыл бла алты айы болгъан 
тамата жашчыгъым былай дей-
ди: «Гитче къарындашым манга 
болушлукъ этген кезиуде аны сю-
еме, башха заманда уа – угъай».

Ата-анала бу жаны бла билим-
лерин ёсдюрюр ючюн, психологи-
ядан китапланы окъуп, сагъатла 
бла Интернетде олтуруп, кесле-
рини, къоншуларыны сынамлары 
бла да къолланып тебирейдиле. 
Алай  дуния жарыгъын алгъа кёр-

ген балаларындан дагъыда: «Сен 
муну нек тапханса! Мен сенден 
тилемегенме да! Кёрюп болмайма 
аны!» - дегенча сёзлени эшитирге 
боладыла. Алай бла балаланы 
араларында эришиулюкню тема-
сы Интернет форумлада, сабий 
майданчыкълада да  уллу жер  
алады. 

- Гитчечикни тууарыгъын  ол 
бирсиледен эсе бегирек сакълагъ-
анды, - деп хапарлайдыла бу жаны 
бла жарсыулары болгъан анала. – 
Энди уа, ачыуланып, кеси-кесине 
жер табалмайды, тап тюшгенлей, 
аны жанына тиерик затланы этеди, 
илляуларын сыйырады. 

Таматагъа жети болады,  бир-
сиге уа эки жылчыгъы толлукъду. 
Ариу айтхан кезиуде, ол ангылагъ-
анча да болады, алай олсагъат 
окъуна жангыдан терс ишлерин 
этип тебирейди. Аланы араларын-
да кечеден кюннге дери хайнухча 
бурулама, алай бир амал да та-
балмайма…

Ата-ананы  сыйлы борчу ба-
ласын жамаутха жарагъан, иги 
адамны ёсдюргендеди, алай эки, 
юч, тёрт сабийни бир-бирлерин 
дуния башында эмда жууукъ 
жанлача кёре билирге юйретген 
да андан кемге саналмайды. Бу 
элберге хар юйюр кесини жууабын 
излерге керекди.

Наталия ЛЕБЕДЕВА, 
эки сабийни анасы.

Эсигизге 
салайыкъ:

Россейлилени ючден экисини 

туугъан къарындашлары бла 

эгечлери бардыла. Кёп сабийли 

юйюрле элледе (45%) эм посё-

локлададыла (38%), аланы бек 

азы уа Москвадады (9%). Соруу 

бардырылгъанланы жарымы  

къарындашлары, эгечлери 

бла башха-башха шахарлада 

жашап, бир-бирлери бла иш 

жаны бла да келишимлери 

болмагъанларын билдирген-

диле (61%), жашаугъа бир кёз 

къарам табалмагъанларын 

айтханла да табылгъандыла  

(50%). Къылыкълары бла ке-

лишгенле уа жаланда тёртден 

бириди.

Алай  асламысы  (85%)  къа-

рындашларын бла эгечлерин 

эм  жууукъ адамлагъа санай-

дыла.  Нек деген соруугъа ала-

ны «къаныбыз бир болгъаны 

ючюн», «бир-бирибизни иги 

билгенибиз ючюн», «аны бек 

сюйгеним ючюн», «ата-анабыз 

алай юйретгени ючюн» дегенча 

жууапларын эшитирге болады.     

«Российская газета. 
Неделя»      

Сабийни къалай хазырларгъа тийишлиди 
дагъыда бир къагъанакъ боллугъуна?

Согаланы Сеитни  жашы Зей-
тун бла биринчи кере Чечен-

де «Кавказ оюнланы» кезиуюнде 
тюбешген эдик. Анда эришиуле-
ге къатышхан хар республика, 
ала уа жети болгъандыла, уллу 
майданда  къошла къурагъ-
ан эдиле. Аланы келечилери, 
бир бирге къонакъгъа барып, 
жашаулары,турмушлары бла 
шагъырейленнгендиле. 

школда ишлеген  Чеченланы Окъ-
упну къызы Асият келеди. Мен а, 
тепсегеними да къоюп,  къобузну 
тюеклерине басаргъа, бир таууш-
ла чыгъарыргъа кюреше эдим.  
Мени алай эте тургъанымы кёрюп, 
бир ненча тюекни басып, бу макъ-
амчыкъны къайтарчы, дейди. Мен 
ол айтханча этеме. Андан сора сен 
къобуз согъарыкъса, деген эди ол. 

Керти окъуна, аз-аздан юйренип 

къолунда юч жашы къалгъан 
жангыз тиширыугъа къыйын эди. 
Анасына болушур муратда Зейтун 
Къудайланы Мухтар бла эл-элге 
барып, сабийлени миллет тепсе-
улеге юйретеди. 

Къарачай-Черкес Республи-
кагъа баргъанларында уа, аны 
анда къырал университетни «Шу-
ёхлукъ» тепсеу ансамблине баш-
чылыкъ этген  чеченли Султан 
Хасимитов кесине ишлерге чакъ-
ырады. Ол анда,артда уа КъЧР-ни 
«Элбрус» къырал ансамблинде 
да къобуз да согъуп, тепсеген да 
этгенди. Заманны бошуна ётдюр-
мейим деп, КъЧР-ни къырал  уни-
верситетини культура бёлюмюнде 
да окъугъанды.

«Мени жашау жолларым кёп 
сейирлик адам бла тюбеш-

диргенди, -дейди Зейтун.- Аладан 
бири - Къудайланы Мухтарды. 
Жатхан жери жумушакъ болсун, 
ол манга аталыкъ этгенди. Жа-
шагъан къадарымда унутурукъ 
тюйюлме. Аны хайырындан ан-
самбль бла бирге бир ненча кере 
Тюркде, Болгарияда да болгъан-
ма. Анда жашагъан таулула теп-
сегеними кёргенлеринде, къобуз 
сокъгъанымы да эшитгенлерин-
де, къал бизде, сабийлерибизни 
юйрет деп тилегендиле. Алай мен  
анамы къоюп кеталмагъанма».  

Мухтар бла бирге, къобузчу 
жаш Москвада Кремльни 

дворецинде «Кавказгъа мамыр-
лыкъ» деген байрамгъа, Новорос-
сийскде, Анапада бардырылгъан 
Халкъла аралы фестивальлагъа 
да тири къатышханды. Респу-
бликада бардырылгъан концерт 
программаланы хазна къалмай 
барысына киреди.

Бусагъатда ол Тырныаууз ша-
харда Къулийланы Къайсын 
атлы Маданият юйде ишлейди. 
Нальчикден магъаданчыланы 
шахарына ыйыкъгъа юч кере, 
бир-бирледе уа андан да кёбюрек 
баргъан тынч тюйюлдю. Болсада 
Зейтун къыйынлыкъланы хорлар-
гъа юйреннгенди. Кесини баш 
ишинден бош заманы болса уа, 
балетмейстер Будайланы Руслан 
бла, эллеге барып, сабийлени 
юйретеди.

Зейтунну энди бек уллу мураты 
уа - назмуланы  макъамгъа салы-
уду. Ол анга жете да келеди.

ХОЛАЛАНЫ Марзият. 
Суратны автор алгъанды.

Къобузчу

Бирине да жакъ басмагъыз
Эришлик сезим юйюрде экинчи сабийни туугъаны 

бла жерин табады.  Бу проблемагъа ахырысы бла да 
тюбемегенбиз,  деген ата – аналаны сёзлери мени 
сагъайтадыла. Кертисин айтханда, гитчени туугъаны 
таматагъа уллу стрессди. 

Битеу юйюр аны тёгерегине тепсеп айланнганына 
юйреннген, тюз да аныча эркинликлери болгъан 
башханы кётюралмайды. Ата – анала да энди туугъ-
анчыкъгъа кёбюрек заман бёлюрге кереклилигини 
себебинден эслерини, заманларыны асламысын да 
анга бередиле.

Ол кезиуде башхасы уа не халдады?  Мен садикге, 
школгъа жюрюйме,  кёпню билеме, тырмашама, бу-
чугъ а къуру къычырыкъ этип тургъандан сора жукъгъа 
жарамайды, деп келеди аны кёлюне. «Алай абаданла 
аны бегирек сюедиле, - деп да сагъышланады ол, - аны 
хар тепгенине къууанадыла, мен а жетишимлеге жетер 
ючюн къаллай бир кюрешгеними эслемейдиле. Алагъа 
ариу кёрюнюрге битеу  къарыууму салып кюрешеме, 
анга уа хар зат алайынлай, тынч келеди».

Бу соруула чыкъмаз ючюн, таматагъа энди юйюрде 
гитче къызчыкъ неда жашчыкъ боллугъун ана сабий 
сакълагъан кезиуден окъуна айтханлай турургъа тий-
ишлиди. Ол хазырланыу не къадар эртте башланса, 
ол къадар игиди. Алай болгъанлыкъгъа, стресс, агрес-
сия, аман  къылыкъ  ал кезиуледе жерлерин ахырысы 
бла да тапмазлыкъ сунмагъыз.  Бир-бир сабийле, 
кеслерини бешик заманларын эслерине тюшюрюп,  

Таматаланы къууандыргъандыла

бирине да аш-азыкъ хуржунла 
хазырлап жибергенди. Аны са-
угъаларын ала, бетлерине нюр 
чапхан, уууртлары ёхтемликден 
къызаргъан къартла анга кёп 
ариу сёз айтхандыла. 

Тёбен Чегемни Къулийланы 
Къайсынны атын жюрютген мек-
тебини окъуучулары уа той-оюн 
программалары бла келгендиле. 
Онбиринчи классда окъугъан Габо-
ланы Маринаны, тау шауданчыкъ 

шорхулдагъанча, ариу эши-
тилген ауазын жыйылгъанла 
бек жаратхандыла. Андан сора 
жырлагъан Хаджиланы Жами-
лягъа бла Мариямгъа, Чып-
чыкъланы Саниятха, Аппай-
ланы Алинагъа, Ахкёбекланы 
Ахматха,Туудуланы Алинагъа, 
Залийханланы Солтаннга да 
ыразы болгъандыла.

Бу тюбешиуге келген аба-
данла, алагъа къайгъырып, 
быллай ишни къурагъанлагъа, 
энчи уа элни башчысы Къо-
накъланы Илиясха, андан сора 
да, Тёбен Чегемде социальный 
арада ишлеген Ахкёбекланы 
Равидагъа, Къумукъланы Мар-
зиятха, Бечелланы Земжаннга, 
Черкесланы Марзиятха, Атай-
ланы Лейлягъа эм Бапыналаны 
Жаннагъа ыспас этгендиле.

РАЧЫКЪАУ улу Борис.
   Суратны автор алгъанды.

Алай аллайла бохчалары къалын 
пациентлени излерикдиле. Меди-
цинада кеслерини жашауларыны 
магъанасын кёргенле уа – айыр-
майдыла, бу байды да, анга багъ-
арыкъма, бу а жарлыды, анда зат 
тюшерик тюйюлдю деп. Ала кимге 
да заманларын, билимлерин да 
аямайдыла. Аллай врачлагъа 
ыспас этерчады.

- Сен юч шахарда болгъанса, 
билим алгъанса. Аланы тенглеш-
дираллыкъмыса?

- Нальчик бла Ставрополь аман-
дыла деп айталлыкъ тюйюлме. 
Алай Санкт-Петербургда болум 
аладан башхады. Биринчиден, 
бизде республикада офталь-
мологиядан не интернатура, не 
аспирантура жокъду. Петербург-
да, кёз патологияланы кёп тюр-
люсюн багъаргъа боллукъду, ол 
а квалификацияны, сынамны 
да ёсдюреди. Дагъыда мында 
белгили профессорла, медицина 
илмуланы докторлары бла бирге 
ишлейсе, ангыламагъан затынгы 
тюзюнлей сораса, операциялагъа 
да къатышаса.

- Ставропольда жылынгы 
юсюнден толуракъ айтсанг эди.

- Ол кезиуню магъанасы манга 
бек уллу эди. Нек дегенде бу уста-
лыкъда биринчи атламларымы 
анда этгенме. Кёзге этилген опе-
рацияны биринчи кере Нальчикде 
кёрген эсем да, ассистировать а 
анда этгенме. 

Биринчи пациентими къалай 
бакъгъаным бюгюн да эсим-
деди. Ол заманда Москвадан, 
Краснодардан, тыш къыраллы 
алимлени къатышыулары бла 
бардырылгъан конференциягъа 
да къатышхан эдим.

- Мен ангылагъандан, окъуу 

«Саусузланы кёз жарыкъларын къайтарала 
эсем, ол манга неден да багъалыды»

Эфендиланы Василий-
ни къызы Лейля Санкт-
Петербургда Киров атлы 
Аскер-медицина акаде-
мияны офтальмологиядан 
бёлюмюнде ординатураны 
ётеди. Кёзлеге бакъгъан  
врачланы хазырлауда бу 
вуз  Россейде биринчи, 
битеу дунияда уа экинчи 
жерни алады. 

Ары дери жаш специалист 
Къабарты-Малкъар къырал 
университетни медицина 
факультутетин, аны ызын-
дан а Ставрополь шахарда 
интернатураны жетишимли 
бошагъанды. Бюгюн ол биз-
ни ушакъ нёгерибизди.

керекле, дарманла бла жалчытыу-
да биз Петербургдан иги да артха 
къалабыз. Сени оюмунг къалайды?

- Хау, ол тюздю. Офтальмологияны 
алсакъ, бу жаны бла бизде специ-
алистле жетишмейдиле. Бютюнда 
республикада шёндюгюлю обору-
дованияны болмагъаны ишни андан 
да къыйын этеди. Аны ючюн бу уста-
лыкъны сайлагъанла, анда юйрет-
генлеринде тохтап къалмагъанлай, 
тышына кетип окъусала керекди.

- Къабарты-Малкъарда бюгюн-
люкде саулукъ сакълау системаны 
бийик даражагъа кётюрюуге аслам 
магъана бериледи. Алай анга не зат 
жетишмейди, къаллай кемчиликле 
къаладыла?

- Кертиси бла да, бу жаны бла 
къаты кюрешедиле, жангы обору-
дование аладыла, алай анда ишлей 
билген специалистле жетишмейдиле. 
Бу проблеманы теренинден тинтирге 
керекди. Бек алгъа преподаватель-
ле кеслери тохтамай билимлерин 
ёсдюрюп, жангы затлагъа юйренип 
турургъа борчлудула. Медицина аны 
бек къаты излейди. 

- Медицинадан башха соруу-
лагъа кёчейик. Сен шёндю эм уллу 
къыралны эм ариу шахарында,  
маданият арасында тураса. Аны 
айтхылыкъ архитектурасы, музей-
лери, суу жагъалары къонакъланы 
сейирге къалдырадыла. Нальчик-
ден бери келип, бу ариулукъну 
кёргенде туугъан сезимлеринги 
юсюнден айтсанг эди.

- Санкт-Петербург бир да болмагъ-
анча ариу шахарды. Аны тамаша-
лыгъы кёз къаматады, жюрегингде 
къалады. Окъуугъа киргенден сора 
бек алгъа Екатериновский дворецге 
баргъан эдим. Аны тарыхы, ол къа-
лай жасалгъанын сёз бла ангылатыр-
ча тюйюлдю. 

Бютюнда сусальный алтын-
дан этилген бальный залгъа 
неда Янтарный отоугъа кирсенг 
– быланы барын да адаммы 
ишлегенди дейсе. Алыкъа окъ-
ууумдан заманны бёлюп кёп 
жерге бармагъанма, алай энтта 
аллай онг чыгъар деп ышанама. 

- Биз бир къыралда жашай 
эсек да, республикабызда бла 
Санкт-Петербургда адамланы 
жашау халлары, къылыкъла-
ры иги да башхадыла. Къый-
ынмы эди жангы болумлагъа 
юйреннген?

- Кертисин айтханда, бюгюн 
да юйреналмагъанма. Атам бла 
анам гитчеликден бери юйретип 
келген затла мындагъы жаша-
угъа арталлыда келишмейдиле. 
Сёз ючюн, абадан киргенде, 
аны бла ёрге къобуп салам-
лашхан неда транспортда тама-
тагъа жер берген адет жокъду. 
Быллай къылыкъланы алыргъа 
жарамайды. Алай мында битеу 
адамла бирча адепсизледиле 
дерге жарамаз. 

Аланы араларында чынт-
ты интеллигентле, ишлерин-
де профессионалла болургъа 
итиннгенле, кеслери билгенни 
башхагъа да юйретгенле кёп-
дюле. Бу жаны бла биз аладан 
юлгю алыргъа боллукъбуз. 
Сора мен кесими жюрютгеним 
бла коллективибизни акъырын-
акъырын бизни адетлеге юйрете 
турама. Ала мени тюз ангылагъ-
анлары, биздеча, саламлаша 
башлагъанлары, таматагъа 
намыс этгенлери хычыуун кё-
рюнеди.  

- Лейля, окъууунгу бошагъ-
андан сора артха къайтыр 
умутунг а бармыды?

- Хау. Къабарты-Малкъарда 
мени атам, анам, жууукъларым, 
тенглерим. Усталыкъ, иш жаны 
бла манга Санкт-Петербургда 
онгла кёпдюле, алай кесими 
республикадан башха жерде 
кёрмейме. 

Атам – Эфендиланы Василий 
бла анам – Гузойланы Муталип-
ни къызы Зулиха эки жаш бла 
бир къыз ёсдюргендиле. Тамата 
къарындашларым – Валерий 
бла Тахир - жашаудан жашлай 
кетгендиле. Атамы бла анамы, 
менден сора, сау къалгъан 
сабийлери жокъду. Мен да жа-
шаууму магъанасын аланы къу-
уандырыуда кёреме, муратым 
да ала мени бла ёхтемленирча 
адам болургъады. 

Ушакъны КУЛЬЧАЛАНЫ 
Зульфия бардыргъанды.

Элбрусчуланы къошларына 
келгенлеринде, алагъа  Зейтун, 
къобуз согъуп, Гайыланы Та-
хир а чечен тилде жыр айтып 
тюбегендиле. Ол кезиуде ре-
спубликаны башчысы Рамзан 
Кадыров а,нёгерлеринден айы-
рылып, жашлагъа къошулады 
да, Къурандан сураны ала бла 
бирге жырлап башлайды. Алайда 
сюелгенлени барысы да сей-
ирге къалып тынгылагъандыла 
алагъа. Ол зат кёплени эсинде 
къалгъанды. 

Экинчи кере уа Зейтунну Тыр-
ныауузну  Къулийланы Къай-

сын атлы маданият юйюнде 
кёрген эдим. Ары  «Элбрусну ба-
шында тепсеуле» деген халкъла 
аралы фольклор фестивалына  
Тюркден бла Иракдан келген 
тепсеу коллективлени концерт 
программаларыны юсюнден 
жазар мурат бла баргъан эдим.  

Элбрусчула кюн узуну, тау адет-
деча, къонакъбайлыкъ этип, ин-
гирликде уа кеслерини концерт-
лерин кёргюзтген эдиле. Зейтун 
а «Салам» тепсеу ансамбльге 
къобуз сокъгъанды.Мен аны 
усталыгъына энтта да бир кере 
сукъланама. 

Артда, аны бла хапар айта 
келгенимде, къайдан юй-

реннгенин да сордум. «Атам, 
аны эгечи да къобузгъа уста 
болгъандыла,-дегенди ол ман-
га.- Аланы тойлагъа къуруда 
чакъыргъанлай тургъандыла. 
Атам, жарсыугъа,  тюгел отуз 
алты жыл толгъунчу ёледи. Мен 
а, аны къобузун тобукъларыма 
салып, аныча, согъа билсем эди 
деп, аз  термилмегенме. 

Кюнлени биринде, мен теп-
серге юйренир ючюн жюрюучю 
Маданият юйге Кёнделенде   

башлайма, бир кесекден а, макъ-
амны эшитгенимлей, аны согъа-
ма. Бюгюнлюкде мен анга жюрек 
ыразылыгъымы билдиреме. Ким 
биледи, Асиятха тюбемесем эди, 
къобузну андан сора къолума ал-
лыкъ да болмаз эдим».

Жашны къадарын къураугъа 
белгили хореограф, балет-

мейстер Къудайланы Мухтар да 
кесини юлюшюн къошханды. Ол 
къобуз согъаргъа, тепсеуге да 
уста жашны республикада, андан 
тышында да кёреди. Кеси башчы-
лыкъ этген ансамбльде къобузчу 
ауруп къалгъанда уа, Зейтунну 
чакъырады. Ариу санлы жашха Ул-
башланы Мутай да эс бургъан эди. 
Аны чакъырыуу бла «Балкарияда» 
бир ауукъ заманны тепсегенди.

2002 жылда уа Тырныауузгъа 
уллу ырхы тюшгенден сора Со-
галаны юйюрлери Нальчикге кё-
чеди. Жангы жерде журт  къурау 

Экспертни оюмуТАРЫХ

Мындан 315 жыл алгъа Пётр I буй-
ругъу бла Жангы жылны  1-чи сен-
тябрьде угъай 1-чи январьда байрам-
лап башлагъандыла. Аны юсюнден 
Къызыл майданда дауурбасланы 
уруп билдиргендиле. 

Жангы жыл эм буруннгулу байрамладан 
бириди.  Тюрлю-тюрлю халкъла анга жаз ба-
шында тюбегендиле. Бизни ата – бабаларыбыз 
да ол март айда жетеди дегендиле. Россейде 
да, къышны ашырып, жаз башында келеди, 
дегендиле. 

Христиан дин киргенде уа, Византиядача, 
1-чи сентябрьде байрамлап башлагъандыла. 
Аны календарына кёре, ол кезиуде Россейде 
7208 жыл эди, Европада уа - 1699. Бу жаны 
бла да орус патчах, хар замандача, кесини 
къатылыгъын кёргюзтгенди. Алай бла 1699 
жылны ахырында Пётр I Жангы жылгъа  
«латин адетге кёре», 1-чи январьда тюберге 
кереклилигин билдирген указы чыкъгъанды. 
Ол жорукъну уа жашаугъа Гай Юлий Цезарь 
кийирген эди. Император аны астроном 
эм математик Созигенни айтханына кёре 
этгенди. 

Андан башлап, Россейде да байрамгъа 

Европадача  тюберге кюрешгендиле. Москва-
чылагъа, башхалагъа да юлгюге Къонакъ юйню 
(Гостиный двор) арбазында назы тереклени омакъ 
жасап салгъандыла. Алай бла халкъ байрамда 
юйлерин къалай тюрлю омакъ этериклерин 
кёргюзтгендиле. 

Патчахны буйругъу бла, ол кюн адамла бир 
бирлерин алгъышлап, саугъала да берирге керек 
эдиле. Пётр I кече Къызыл майданда ракета ат-
дыргъанды. Ол Жангы жылны келгенини белгиси 
эди. Аны кёрюп, халкъ да, орамлагъа чыгъып, 
ушкокладан, пушкаладан атдырып  тебирегенди. 

Андан бери ол, бек сюйген байрамгъа бу-
рулуп, Россейни календарында кесини энчи 
жерин тапханды. Назы тереклени жасагъан, 
илляула такъгъан тёре, от этген, сабийле, 
абаданла да къатышхан оюнла да жашаугъа 
киргендиле. Артыкъда жаратхан а Къар Аппа, 
ол келтирген, бир бирге берген саугъалады-
ла. Орамлада от этген  адет кюнню чакъыр-
гъан бла байламлыды. Бюгюн да халкъ аны 
унутмагъанды. 

Озгъан ёмюрде да къыралда Жангы жыл-
ны кечесинде сюрпризле эте тургъандыла. 
1944 жылны 1-чи январында Совет Союзну 
битеу радиостанциялары СССР-ни Къырал 
гимнин эшитдиргендиле. Аны  сёзлерин С. 
Михалков бла Г. Эль-Регистан, музыкасын 
а белгили композитор А. Александров жаз-
гъандыла. Энди биз аны Россейни гимнича 
билебиз, сёзлери башхаракъдыла ансы. 

Дагъыда 2000 жылны келгени да эсибиз-
деди. Россейни биринчи Президенти Борис 
Ельцин кесини къуллугъун Владимир Пу-
тиннге бергенин билдирген бла башланнган 
эди ол. Баям, арт жыллада Жангы жыл бла 
байламлы саугъаланы бек магъаналысы ол 
болур.

САРАККУЛАНЫ Асият.

Барыбыз да сюйген байрамны атламлары
эмизик излеп, ашаргъа унамай тебирейдиле,  анасы 
аны къоюнуна алырын излеп,  кеслерин гитчечикча 
жюрютедиле. 

Ата-аналагъа не заманда да болушлукъ этерик  бир 
жорукъну билирге тийишлиди. Белгилисича, бирде 
къаты шуёхлукъ бир къауум адам биреуге къаршчы  
болсала жаратылып къалады.  Бу жаны бла  жар-
сыулары болгъан юйюрледе абаданла бир жанлы, 
сабийле уа бирге башха жанлы болгъанча оюн ситу-
ация къуралса, ол тап келишип, сюйген мамырлыкъны 
табаргъа себепликди.

Сора эмда магъаналы бир шарт  – бир заманда 
да  тюйюшгенлени араларында тюзню – терсни 
айырмагъыз, эки жанына да бирча  айып этигиз. Сиз 
бири жанлы болсагъыз, юйюрде тынчлыкъ къуруп, 
сабийлени араларында ачыкъ уруш башланыргъа 
къоркъуу чыгъады.

Балаланы жыл санлары бла бир бирлеринден 
къаллай бирге гитче болургъа кереклилигини энчи 
жоругъу жокъду.  Биз экинчини, тамата анга хазыр-
мыды, угъаймы деп къарамай, юйюрге къошулса 
сюйгенибиз ючюн табабыз. Араларында 7-8 жыл 
башхалыкълары болгъан сабийле бир бирлерин 
хазна ангыламайдыла, аланы сейирлери башха 
болгъанлары себепли.  Бири -биринден 2-3 жылгъа 
абаданыракъ сабийле ол жаны бла келишимни  иги-
рек табадыла, ол заманда ата-аналаны да аладан 
билеклик этерге хазыр, чынтты эгеч-къарындашны 
ёсдюрюр амаллары барды.

                                                                        
Нина ХОМЕРИКИ,

сабий психолог, психология  илмуланы кандидаты. 

Акъкъызланы Имараны юсюн-
ден сёз баргъанда, аны атасы 
Якуб бла анасы Сияраны бел-
гили художникле болгъанларын 
сагъынмай къоймайбыз.  Аллай 
хауада, къолунда палитрасы, 
карандашы бла ёсгенни суратчы 
болмай къалыргъа онгу жокъ эди. 

Алай ала балалары искусствону 
къыйын жолун сайларын артыкъ 
бек сюймегендиле. Болсада Ал-
лахдан келген фахму инсанны 
жюрегинде сыйынмай, аны ишле-
ринде эрттеден окъуна баямланып 
тебирегенди.  Имараны аслам 
кёрмючлерини санында «Терекни 

Радж Капур чыгъармачы-
лыкъ жаны бла фахмулу-

лукълары болгъан юйюрде 
ёсгенди. Биринчи кере сах-
нагъа ол атасыны театрында 
алтыжыллыкъ жашчыкълай 
чыкъгъанды.  Онтёрт жылында 
уа аны усталыгъына сынамлы 
актёрла окъуна сейирге къал-
гъандыла.

Алай Радж кесини жашауун 
театр бла байламлыкъда угъай, 
кинода кёргенди.  «Революция» 
деген фильмде гитче рольдан 
башланнганды бу искусствода 
аны чыгъармачылыкъ жолу. Бир 
къауум замандан  жаш «Бомбей 
Токиз» киностудияда режисёрну 
болушлукъчусу  болады. 

1945 жылда Бомбейде  Радж 
жумушу бла актриса Джад-
данбайны юйюне келгенди. 
Анда ол аны къызы Наргиз бла 
танышады. Аны жомакъдача 
ариу сыфаты олсагъат жашны 
жюрегине тюшеди.  «Бизни 
тюбешгенибиз Аллахдан келген 
саугъа эди», - дерикди артда 
Капур. Аланы бир бирге сюй-
мекликлери уа  халкъ таурухну 
мурдоруна салыннганды. 

«От» деген биринчи филь-
мин жаш режиссёр 

1946 жылда салгъанды.  Кеси 
анда баш рольну ойнагъанды, 
аны сахна нёгери уа фахмулу 
онсегизжыллыкъ Наргиз эди. 
Къараучула, кесаматчыла да 
чыгъармагъа бек жылы тюбе-
генлери, актёрну энчи студия-
сын къураргъа кёллендиргенди.  
Биринчи заманда «Радж Капур 

РФ-ни ФСБ-сыны Къабарты-
Малкъарда Управлениясыны 
къуллукъчулары бюджет ахчаны 
тонаудан сакълагъандыла, деп 
билдиргендиле бизге бу ведом-
ствону пресс-службасындан. 
Руслан Тлехугов, Руслан Балкизов 
эмда Хасанбий Жерештиев фе-
деральный эмда республикалы 
программаланы чеклеринде 
КъМР-де эл мюлкню айнытыугъа 
бёлюннген субсидияланы къол-
гъа этерге муратлы болгъанлары 
тохташдырылгъанды.    

Тинтиуледен ачыкъланнганыча, 
ала, хыйлалыкъ  этип, Эл мюлк 
министерствогъа жалгъан до-
кументле кёргюзтюп, субсидия 
алыргъа умут этгендиле. Мини-
стерствода бардырылгъан след-

Бюджет ахчаны тонаргъа акъыллары толмагъанды

22-чи декабрьде Музыка 
театрда КъМР-ни халкъ поэти 
Зубер Тхагазитовну 80-жыл-
лыгъына жораланнган юбилей 
ингири бардырыллыкъды. Анда 
жазыучуну жашау, чыгъармачы-
лыкъ жолуну юсюнден айтылып, 
назмулары да окъуллукъдула.
Ол 18 сагъат 30 минутда 
башланырыкъды.

23-чю декабрьде уа Тха-
газитовну туугъан кюнюн Терк 
районда белгилерикдиле. Со-
руулары  болгъанла  бу теле-
фон номерле бла сёлешсинле: 
47-33-25; 40-24-11

Хош келигиз! 

ангыламла жашауда жерлерин 
тапханлай турадыла. Бу болум-
лагъа бюгюннгю кёзден къарап, 
аланы Ата журтну, миллет энчи-
ликни темалары бла бирлешдирип  
кёргюзтген чыгъармала энчидиле, 
аслам затны юсюнден сагъышлан-
дырадыла.  

Алагъа тюшюне, кёп филосо-
фия соруугъа хар къараучу кеси  
жууабын табады. Ол суратлада 
жомакълы  жигитле, тюшледе бла  
кюзгюде кёрюннгенча, жашырын 
дуния къайсыбызны да сейирге 
къалдырып, аланы алларына 
къайтып – къайтып  келирге кёл-
лендиргендиле. 

- Хау, атам-анам атлары ай-
тылгъан художникледиле, алай 

мен да бу жаны бла башхалагъа 
ушамагъан  энчи жерими, тилими, 
ызымы табалгъаныма ышаны-
рыгъым келеди, - дейди автор. 
Аны алайлыгъына уа жангы ком-
пьютер амалла бла хайырланып 
жазылгъан графикала бла тёрели 
живописьлери  этедиле.  

Экспозицияны юсюнден кесле-
рини ёз оюмларын Культура фонд-
ну башчысы Владимир Вороков,  
КъМР-ни Художниклерини союзуну 
таматасы Геннадий Темирканов, 
искусствовед Неонила Сундукова, 
художникле, алимле, СКГИИ-ни 
студентлери да билдиргендиле. 
Нальчикни Тиширыуларыны со-
ветини председатели Лидия Ди-
гешева уа, къызны  «Женщина 

филмз» къауумну ишчилери 
кёп болмагъандыла. Адам саны 
жетмегенликге, актёрла  жюрек  
учунуулары, таукелликлери бла 
бийик жетишимлеге итиннген-
диле. «Съёмкаланы кезиуюнде 
кече-кюн демей ишлегенбиз, аш 
-сууну да унутуп», - деп эсгерген-
ди ол заманны Радж. 

«Огонь» дегенни ызындан «Се-
зон дождей» атлы фильмлери 
чыкъгъанды. Аны юсюнден бир 
индиялы кесаматчы экранда 
Радж бла Наргиз алай жылты-
райдыла, миллион чыракъ да 
алай жаналмаз, дегенди.  

Актёрну аты уа аны ючюнчю 
фильми  айтхылыкъ «Бродя-

га» чыкъгъандан сора кенг бел-
гили болгъанды.  Чыгъармагъа 
актёр къауумну кёп излегендиле, 
судья Рагунатны ролюна адам 
тапмай да бек къыйналгъан-
дыла. Артда, тилей кетип, ол 
сыфатны Притхвирадж къурарча 
эталгъандыла. 

«Бродяганы» салыр ючюн, 
студия юч жыл чакълы бир иш-
легенди. Индиялы музыканы, 
тепсеулени, багъалы декораци-
яланы хазырларгъа аслам кюч 
- къарыу керек болгъанды. Бир 
- бир сценала уллу киностудия-
ланы аламат павильонларында 
салыннгандыла.  Алай чыгъ-
арманы бошаргъа ахчалары 
жетишмей, Капур бла Наргиз 
башха фильмлени съёмкалары-
на къатышып, ишлерин ахырына 
алай бла жетдиргендиле. 

Ол экранлагъа 1951 жылда 
чыгъып, кёплени кёллерине 

жетип, дуния прокатда да иги 
ахча ишлегенди, Канн кинофе-
стивальны бийик саугъасына да 
тийишли болгъанды.  Ызы бла 
аны «Господин 420», «Просто-
филя», «Третья клятва»  деген-
ча фильмлери дуния жарыгъын 
кёргендиле. Алада актёрну жи-
гити не къыйын болумлада да 
бет жарыкълылыгъын, жюрек 
жумушакълыгъын тас этмеген, 
жашаугъа ачыкъ кёз бла къа-
рагъан  сюйдюмлю жаш адам-
ды.  Ол  бизге фахмулу Чарли 
Чаплинни рольларын эсибизге 
келтиреди. Ахыр кере бу амплу-
ада актёр 1970 жылда тёртсагъ-
атлыкъ «Моё имя  Клоун» деген 
кинолентасында чыкъгъанды.

Аны музыкалы картиналары-
ны, мелодрамаларыны, при-

ключениялы кинофильмлерини  
сюжетлерини мурдорларын иги-
ликге ийнаныу, хыйлачылыкъны 
жашаудан къурутуу, уллу сюйме-
клик дегенча ангыламла къурай-
дыла.  Фахмулу кинорежиссёр, 
бизнесмен  Капур жамауатха 
сейир кёрюнюрюк темаланы 
тынч тапханды.  Сёз ючюн,  сабий 
аманлыкъчылыкъ («Чистильщик 
обуви», 1954 ж.), Пакистандан 
къачхынчыланы къадарлары 
(«Сангам», 1964 ж.),  касталада 
жерин тапхан тенгсизлик («Боб-
би», 1973 ж.) эм башханы сюжет-
лерин да ол профессионалча 
айныта билгенди. Аланы къара-
учуну кёлюне жетерча женгил, 
тынч ыз бла элтирге къолундан 
келгени бла да айырмалыдыла 
аны чыгъармалары. 

года» эришиуню «Служение муз» 
номинациясында хорлагъаны бла 
алгъышлап, анга сыйлы диплом, 
кубок да бергенди.

Белгили художник Фёдор Коню-
хов бир интервьюсунда суратла-
рымы  тап ишлер ючюн, мен тох-
таусуз жолоучулукъда айланама, 
дегенди.  Акъкъызланы Имара да 
тюз алай, бизни  искусствобузну 
байыкъдырып, европалы кёз 
къарамы бла миллет тамырла-
рыбызгъа арымай-талмай элтип 
барады. Ол тик, ныхытлы жолда 
малкъарлы къыз жетишимли 
болгъанына уа  барыбыз да жю-
регибизден къууанабыз.

ЖАНГОРАЗЛАНЫ Нажабат.                                                                                                

Бизни жашауубузда РФ-
ни Художниклерини  со-
юзуну члени Акъкъызланы 
Имарача бийик фахмулу-
лугъу болгъан адамла аз 
тюбейдиле десек, баям, 
терс болмаз. Аны чыгъар-
мачылыгъы къараучуланы 
жюреклерине жетип, анда 
жарыкъ ыз къойгъанды. 
Бу кюнледе уа Имараны 
КъМР-ни Культура фондун-
да «Отражение» деген энчи 
кёрмючю ачылгъанды.

Индиялы кинематографияны сау ёмюрю

Балалагъа - 
сейир оюн

Къулийланы Къайсын атлы 
Малкъар къырал драма театр 
Жангы жылгъа атап, байрам оюн 
хазырлагъанды. Сабийлеге деп 
«Новогодний переполох» деген 
спектакльни кёргюзтюр муратлы-
ды. Анга труппаны сынаулу, жаш 
актёрлары да къатышырыкъдыла. 
Хар замандача, гитче къарау-
чуланы оюнла, эришиуле, Къар 
Аппа, Къар Къыз, жомакъланы 
жигитлери бла тюбешиуле сакъ-
лайдыла.

Оюнла театрда 24-чю де-
кабрьден 30-чугъа дери бар-
лыкъдыла, 10.00, 11.30, 13.00, 
15.00 сагъатда башланырыкъ-
дыла. Соруулары болгъанла  бу 
телефон номерле бла сёлешсин-
ле: 47-50-40; 47-54- 37

Хош келигиз!

Халкъ поэтни 
сыйын кёрлюкдюле

Омск областьдан жетижыл-
лыкъ Коля Кругляченко устаз-
ларын, тенглерин да кесини 
айтхылыкъ фахмусу бла сей-
ирсиндиргенлей турады: те-
мирден ишленнген затла аны 
чархына тюз да жабышдырыл-
гъанча «къатып» къаладыла. 

Жашны бу энчилигин атасы 
бла анасы тёрт жылында эс-
леген эдиле. Жашчыкъны ту-
угъан кюнюне анасы уллу торт 
этгенди. Аны ашай тургъанда, 
сабий къашыкъны ауузуна 
жетдиргенлей, ол аны бурнуна 
жабышханды. Коля, тенгле-
рин къоюп, абаданлагъа аны 
кёргюзтюрге чапханды. Алай 
ала, татлы зат алай болуучуду 
деп, анга артыкъ эс бурмагъ-
андыла. Ол экинчи кюн да бу 
ишин къайтарып кёргюзтгенди. 
Балаларыны быллай энчилиги  
къайдан чыкъгъанын ала ал-
гъадан ангылаялмагъандыла. 

Режиссёр Индияны жашау 
-турмушун, халкъыны мил-

лет энчилигин ачыкъ баям-
лаялгъаны  адамлагъа уллу 
сюймеклиги бла ишлегенини 
хайырындан эди. 1988 жылда 
анга ёз къыралыны киноискус-
ствосуну эмда бийик Д. Пхалке 
атлы саугъасы  берилгени да ол 
себепденди. 

Андан сора кёп бармай  Радж 
Капур, жарсыугъа, дуниясын 
алышындыргъанды. Аны аууш-
ханы бла индиялы кинемато-
графны сау ёмюрю бошалгъан-
ды деген бла уа бюгюнлюкде да 
киши даулашмаз.

КЪАЛАБЕКЛАНЫ Нажабат.

ствие ишлени кезиуюнде жал-
гъан документле табылгъандыла. 
Алагъа кёре, хыйлачылагъа 
15,784 миллион сом берилирге 
тийишли  эди.

КъМР-ни Май эм Урван сюд-
лерини оноулары бла белги-
леннген адамла РФ-ни Уголов-
ный кодексини 30-чу статьясы-
ны 3-чю кесегине эмда 159.2 
статьясыны 1-чи эмда 4-чю 
статьяларына кёре бузукълукъ 
этгенлерин тохташдыргъанды-
ла. Сюдню оноуу бла Тлехугов 
юч жыл  бла алты айгъа тутул-
гъанды эмда анга 20 минг сом 
тазир салыннганды. Балкизов-
ха бла Жерештиевге уа 350 
эмда 250 мингишер сом тазир 
тёлерге   оноу этилгенди. 

Бу кюнледе индияны 
актёру, киносценарист, 
режиссёр Ранби Радж 
Капургъа 90 жыл тол-
лукъ эди. Ол кесини 
заманында киноискус-
ствода болгъан магъа-
налы саугъаланы барын 
да алгъанды. Актёрну 
аты уа битеу дунияда да 
«индиялы  Чарли Ча-
плин» деп белгили эди. 

Кёрмюч

Терен философия соруулагъа жууапла тапдыра Терен философия соруулагъа жууапла тапдыра 
тамырлары бар» деген проекти да 
ол болумланы юсюнден жаз тил 
бла айтады.

Аны «Отражение» экспозици-
ясына кирген чыгъармаларына 
къарай, къара бояуланы хазна 
эслемейбиз, ала кёбюсюнде жа-
рыкъ тюрсюнлюдюле. Баям, 
художникни ич дуниясы, тёгерек-
ге кёз къарамы да  алайды - ол 
къараучусуна жашауда къаран-
гылыкъны не заманда да игиликге 
ийнаныу хорлайды, деген оюмну 
сингдирирге итинеди. 

Былайда Акъкъызланы къыз-
ларыны кёлюню назиклигин, бай-
лыгъын да чертмей  къояргъа жа-
рамаз. Белгилисича, сюймеклик, 
мудахлыкъ, къартлыкъ дегенча 

Магнит жашчыкъ чынтты жигит болургъа итинеди
- Тукъумубузда аллай хунери 

болгъан адам тюбемегенди. 
Биз кесибиз да ол жаны бла 
айырма лы тюйюлбюз:  мен 
ийнек саууучума, эрим а ме-
ханизаторду. Коля кеси уа бу 
энчиликле анга юч жыл мындан 
алгъа тюкенде холодильникден 
ток ургъандан сора «берилген» 
сунады. Ол кезиуде жашчыкъ 
бек къоркъгъан эди. Саулугъ-
уна заран жетмегенди, алай 
бу болумну сабий шёндю да 
унуталмагъанды,-дейди аны 
анасы Юлия Витальевна.

Жаш а кесини жангы онгла-
рын жаратханды, школда шуёх-
ларын да алай этерге юйретирге 
кюрешеди. Алай аны бла бирге 
окъугъан къызчыкъла алагъа 
темир затла жангыз да Коля 
къатларында турса жабыш-
ханларын айтадыла. Дагъыда 
белгилерге керекди - тюз да 
магнитдеча, жангыз да бир угъ-

ай, талай къашыкъ, шай, шиш 
да аны юсюнден кетмей, жангы 
жылгъы назы терекге окъуна 
ушатадыла. 

Сабий а, бу хунери бла хай-
ырлана, аманлыкъгъа къажау 
кюреширге, адамлагъа болу-
шургъа, чынтты жигит болургъа 
сюеди. Аны ючюн ол ата-анасы-
на аны юсюнден газетге къагъ-
ыт иерлерин тилегенди. Статья 
басмагъа чыкъгъанлай а, хапар 
кенгнге жайылгъанды. Аланы 
юйлерине корреспондентле, 
телевизионщикле да келип 
башлагъандыла, Интернетге 
да билдириу берилгенди. Алай, 
жарсыугъа, анда сабий клей 
растворда жууунады дегенча, 
кёп ётюрюк зат да жазылады. 

Жашыны юсюнден  айта , 
Юлия Витальевна Коля жуу-
аш сабий болгъанын, кимге 
да болушургъа ашыкъгъанын 
белгилейди. Башха жашчыкъ-

лача, ол да футбол къууучуду, 
атасыны гитарасында ойнайды, 
аш-азыкъ этерге да жарайды. 
Къолуна алгъан затын кёлю 
бла тамамларгъа кюрешеди. 

Алай Коля быллай фахмусу 
болгъан жангыз тюйюлдю. 
Онбеш жыл мындан алгъа 
Болгарияда магнит адамланы 
жыйылыулары къура лгъан 
эди, ары юч жюз инсан кел-
генди.  А ланы ара ларында 
рекордсменле да бардыла. 
Юлгюге, алгъа Чернобыльде 
жашагъан Леонид Тенкаев, 
юсюне жабышдырып, онбир 
килограмм ауурлугъу болгъан 
темирни туталады. Аны Лео-
нидни чархындан айыргъан да 
тынч иш тюйюлдю. Ол кесини 
бу энчилигин атом электростан-
циядагъы  авариядан сора бир 
жылдан сезгенди.

«Российская газета Неделя».     

Жазылыгъыз! Бу тапды!

КонкурсКонкурс

Жорукълары
Ана тилибизде чыкъгъан газетни редак-

циясы  «Жазылыу-2015» деген  конкурс 
бардырады .  Аны  мураты  -  «Заманны»  
окъуучуларын кёбейтиудю, анга себеплик 
этерге кюрешгенлени тирилтиудю, кёллерин 
кётюрюудю. Конкурсха къатышыргъа шахар, 
район управлениялада, почта связьны битеу 
бёлюмлеринде уруннганла, почтальонла да 
чакъырыладыла.

Номинациясы
Номинация - «Заманнга» жазылгъанланы 

санын кёбейтиу». Окъуучуланы къошу-
луулары 2014 жылны экинчи жарымыны  

«Заман» газетни - хар таулу юйюрге 
кёрюмдюлери бла тенглешдирилип тохташ-
дырыллыкъдыла.

Итогла чыгъарыу
Конкурсну итоглары  жазылыу кампания 

бошалгъандан сора 2015  жылны аллында 
чыгъарыладыла эмда газетде басмаланадыла.

Хорлагъанлагъа саугъала
Саугъаланыллыкъ беш жер тохташдыры-

лады.
1-чи жер ючюн - 6000 сом
2-чи жер ючюн - 5000 сом
3-чю жер ючюн - 4000 сом
4-чю жер ючюн - 3000 сом
5-чи жер ючюн - 2000 сом

Нальчик шахарны сюдю  Аба-
зов деген эр  кишини юч жылны 
тюрмеде тутаргъа деп оноу 
чыгъаргъанды.  Ол РФ-ни Уго-
ловный кодексини  228-чи ста-
тьясыны 2-чи кесегине  кёре 
терсленеди.  Башхача айтханда,   
законлагъа бузукълукъ этип,  
наркотиклени сатып алгъаны 
эмда асырыгъаны ючюн. Аны 
юсюнден бизге ведомствону 
пресс-службасындан билдир-
гендиле. 

Сюд тохташдыргъаныча, Аба-
зов быйыл июнь айда кеси-
ни машинасында Москвагъа 
баргъанды. Ол анда героин 
сатып алгъанды (7,54 грамм).  
Нальчикге  къайтхан  заманда,  

аны наркоконтрольну  полици-
ячылары тутхандыла. 

Следствияны кезиуюнде 
ачыкъланнганыча, наркополи-
циячыла аманлыкъчы къауумну 
жолун кесгендиле.  Аны келе-
чилери тохташдырылгъандыла, 
аланы терслеу  материалла 
хазырланадыла. 

РФ-ни  Наркоконтролюну 
КъМР-де Управлениясыны къул-
лукъчулары наркотиклени сат-
ханланы, уулу кырдыкны ёсдюр-
генлени юслеринден билгенле 
бар эселе, бу телефон номер-
леге сёлеширлерин тилейдиле: 
8 (8662) 49-21-05, 8 800-100-70-77. 
Ала кюн узуну ишлейдиле. 

Бизни корр.

Юч жыл тутмакъда 
турлукъду


